Revolusi Perindustrian dan Kemajuan Teknologi Maklumat
Apakah revolusi perindustrian 4.0? Menurut Klaus Schwab dalam bukunya The Fourth Industrial Revolution menjelaskan revolusi perindustrian keempat dimulai dengan kemunculan robot pintar, kenderaan tanpa pengemudi dan perkembangan neuroteknologi yang akan menyebabkan manusia kurang lagi menggunakan kudrat untuk menjalani kehidupan seharian. Apakah kepentingan revolusi perindustrian buat masa kini? Hal ini kerana ini akan membolehkan pihak pembuatan untuk menjadi lebih fleksibel dengan perubahan. Ini akan mempercepatkan kadar innovasi dan mempercepatkan proses untuk mereka sesuatu produk. Sebagai contoh, manusia cuma perlu menekan butang di telefon pintar mereka untuk mengunci rumah mereka pada masa akan datang. Ini akan sangat memudahkan urusan seharian mereka.
Apakah sejarah revolusi perindustrian? Revolusi perindustrian boleh dibahagikan kepada 4 fasa iaitu 1,2,3 dan 4. Revolusi perindustrian yang pertama terjadi apabila terciptanya mesin dimana kudrat manusia hanya terhenti dengan tenaga manusia , air dan tenaga angin. Pada masa ini juga lah tercipta mesin wap yang terkenal di eropah seperti negara British. Revolusi perindustrian yang kedua pula bermula dimana penghasilan sesuatu barang adalah tinggi dengan menggunakan tenaga elektrik pada sekitar tahun 1870. Seterusnya , revolusi perindustrian yang ketiga berlaku dimana kemunculan internet dibina dan digunakan dalam pelbagai sektor-sektor yang baharu.
Apakah sebab berlaku revolusi perindustrian ini ? Antaranya ialah penambahan bilangan penduduk dunia .Ini mengakibatkan permintaan semakin lama semakin tinggi seperti baju dan makanan . Selain itu, kilang perlu menghasilkan lebih banyak kain dan baju untuk kegunaan ramai dan ini mengakibatkan lebih banyak enjin wap digunakan. Di samping itu, jalan-jalan banyak dibina untuk membawa lebih banyak beban dari satu tempat ke tempat yang lain. Jika dilihat dari sudut yang berbeza, dahulu robot dan mesin akan menyiapkan bungkusan dengan membalutnya untuk dihantar namun sekarang syarikat seperti Amazon telah mempunyai robot yang sendiri menyusun bungkusan tersebut dan hanya menunggu pekerja untuk menghantarnya. Manusia kini tidak perlu pening kepala untuk mengasingkan bungkusan. Ini telah menjimatkan masa dan tenaga.
Tetapi banyak juga kesulitan yang akan dialami apabila revolusi perindustrian 4.0 tiba, contohnya ialah kebanyakan pekerja tentunya akan hilang pekerjaan kerana diambil alih oleh mesin-mesin yang mampu mempercepatkan kerja. Selain itu, dari segi ekonomi ,untuk membangunkan syarikat seiring dengan kehendak revolusi perindustrian 4.0 sudah tentu menelan kos yang besar kerana perlu membeli mesin-mesin yang baharu lagi canggih. Tetapi dengan ini, kita sudah tentu mempunyai sistem dimana kita dapat mengesan keadaan mesin sama ada elok atau tidak dan ini dapat mengelakkan daripada kerosakan mesin itu dan seterusnya dapat menjimatkan kos untuk membaiki komponen-komponen yang lebih teruk pada masa akan datang. Segala pemberitahuan akan diberitahu oleh sistem-sistem yang tersedia.
[bookmark: _GoBack]Kita sedia maklum bahawa revolusi perindustrian berfokuskan kepada pengumpulan data. Hal ini secara langsung akan melibatkan manusia untuk mahir dalam penggumpulan dan menganalisis data. Data dapat dibahagikan kepada 3 bahagian. Yang pertama , data daripada syarikat itu sendiri sebagai contoh data proses dalam pembangunan produk, pembuatan, penstrukturan dan perkhidmatan. Yang kedua ialah data produk dan perkhidmatan kaedah baru pengumpulan dan analisis data. Ini dapat dilihat dengan pengembangan produk yang ada atau penciptaan produk digital baru . Ia seterusnya dapat membantu syarikat menghasilkan data mengenai penggunaan produk dan kualiti produk itu. Ketiga ialah data pelanggan iaitu kepuasan pengguna sebagai contoh penilaian pelanggan terhadap sesuatu barang apabila pelanggan menggunanya. Ini dapat membantu syarikat untuk menaik taraf kualiti dan servis mereka dan seterusnya dapat meningkatkan nama baik syarikat itu.
Teknologi maklumat atau lebih dikenali sebagai IT kini bukanlah sesuatu perkara yang baharu pada era globalisasi ini. Jadi apa kaitannya revolusi perindustrian dengan teknologi maklumat? Tetapi sebelum itu, apakah itu teknologi maklumat? Menurut Wikipedia, teknologi maklumat merupakan sesuatu teknologi dimana penggunaan komputer digunakan secara besar-besaran untuk menyimpan dan mencari data untuk sesuatu urusan. Pada pendapat peribadi, penggunaan teknologi maklumat mempengaruhi revolusi perindutrian. Hal ini kerana revolusi perindustrian terutamanya revolusi perindustrian 4.0 perlu adanya kecanggihan teknologi malumat untuk dilaksanakan.Oleh itu, kedua-dua elemen ini perlu bergerak seiring dengan masa. Kita boleh melihat kesan-kesan teknologi apabila kanak-kanak kini telah didedahkan dengan peranti mudah alih seperti telefon bimbit, komputer dan lain-lain lagi pada usia yang amat muda. Malah, hampir kehidupan dan kegiatan manusia tidak dapat dijalankan tanpa adanya teknologi yang canggih dan kewujudan internet. Pelbagai aktiviti yang kita lakukan pada hari ini amat memerlukan teknologi. Menurut  kerjaya di dalam bidang IT, semakin hari semakin banyak pemintaan lebih-lebih lagi dunia kini menuju ke Revolusi Industri 4.0 yang banyak memerlukan pengunaan IT. Jadi secara tidak langsung, bidang IT ini juga telah membuka peluang pekerjaan kepada orang ramai.
Seperti banyak perkara, IT juga mempunyai keburukannya yang tersendiri.Sebagai contoh, akhbar Sinar Harian pada 21 Mei 2019 menyatakan bahawa antara kesan-kesan gadget kepada golongan muda ialah mereka akan kurang memberi tumpuan kepada pelajaran. Hal ini kerana penggunaan gadget secara berlebihan akan menyebabkan golongan muda mengabaikan pelajaran kerana terlalu leka dengan permainan di atas talian seperti PUBG .Jadi pengurusan masa amat penting dalam memastikan perkara-perkara yang lebih mustahak perlu diutamakan.
Sebagai contoh, kini kita tidak perlu lagi untuk bertanyakan arah jika kita sesat di sesuatu tempat yang kita tidak arif kerana  kita boleh membuka aplikasi seperti Waze, Google Maps dan sebagainya di telefon bimbit yang mampu untuk menjadi navigasi atau penunjuk jalan.Selain itu, aplikasi seperti Food Panda dan Grab Food telah memudahkan orang ramai untuk memesan makanan terutamanya kepada orang yang sibuk dengan kerja hingga tiada masa untuk keluar membeli makanan atau tidak ada masa untuk memasak .Perkara seperti ini dapat banyak memudahkan kerja harian orang.
Kemajuan IT kini telah membolehkan ramai orang mula untuk menjana pendapatan dengan hanya menjual produk-produk mereka di atas talian. Para pelanggan hanya perlu memilih  barang yang berkenan di hati dan terus membuat pembayaran dengan sepantas kilat.  Pembeli tidak perlu lagi untuk keluar ke pusat beli-belah untuk membeli barang-barang tersebut.Ini dapat menjimatkan kos minyak kenderaan. Malah barang-barang di atas talian harganya jauh lebih murah. Dengan adanya platform seperti Shopee dan Lazada telah membantu sedikit sebanyak peniaga untuk mencari pendapatan sampingan dikala wabak Covid-19 berleluasa di Malaysia dan di seluruh dunia.
Disebabkan wabak Covid-19, institusi pendidikan harus ditutup demi mengurangkan jangkitan wabak ini.  Jadi pelbagai inisiatif telah dijalankan demi memastikan pembelajaran dapat diteruskan.Salah satu inisiatif ialah dengan adanya Google Meet dan Google Classroom. Guru-guru akan mengajar anak muridnya di platform atas talian. Ini termasuklah mengadakan ujian, sesi soal jawab dan sebagainya dengan menggunakan komputer riba dan telefon pintar.Walaupun terpaksa belajar di rumah ataupun dipanggil ‘Work From Home’, ini sedikit sebanyak dapat mengurangkan penangguhan pembelajaran. Namun begitu, pada pendapat peribadi saya covid-19 telah mengubah cara kita belajar dalam memperoleh ilmu. Covid-19 telah mengajar kita bahawa sebenarnya kita boleh memperoleh ilmu dimana-mana sahaja .Kita hanya memerlukan komputer riba dan internet untuk mendapatkan ilmu pengetahuan. Saya merasakan bahawa pada masa hadapan, komputer riba dan kelengkapan internet akan menjadi suatu kewajiban kepada setiap individu seperti air, makanan dan pakaian. Ia akan menjadi suatu kelengkapan asas. Hal ini akan menyebabkan yuran untuk masuk ke sekolah dan ke universiti akan menjadi sangat mampu milik pada masa depan.
Dengan wujudnya pembaharuan di dalam bidang teknologi maklumat dan kehadiran virus-virus baharu seperti Covid-19.Penggunaan komputer amatlah penting dalam mencari vaksin-vaksin. Penyelidik dari seluruh dunia kini bertungkus lumus mencari penawar. Mujurlah dengan kecanggihan komputer,hampir segala kemudahan dapat diakses dan segala kesusahan dapat diatasi. Menurut berita BBC yang bertarikh pada 9 December 2020, vaksin covid-19 telah diuji pada seorang warga emas berumur  91 tahun yang bernama Margaret Keenan. Ini bermakna vaksin covid-19 tidak lama lagi bakal boleh digunakan pada orang ramai. Menurut Nautilus, vaksin yang paling cepat mampu dihasilkan ialah 4 tahun dan virusnya ialah virus Mumps dan kebiasaannya vaksin yang mampu dihasilkan ialah 10 hingga 15 tahun. Jadi jika vaksin dapat dihasilkan secepat mungkin, ini merupakan suatu kejayaan bagi para saintis dan suatu revolusi yang besar dalam bidang komputeran kerana para saintis kini mampu menemui jalan penyelesaian dengan pantas .
Dalam bidang perniagaan pula, pihak syarikat dapat mencipta pengkalan-pengkalan data untuk mengumpul data-data pelanggan seperti nama, alamat dan sebagainya. Ini sangat memudahkan syarikat-syarikat besar dalam mengendali infomasi para pelanggan. Hal ini akan memudahkan mereka dalam menyelesaikan masalah-masalah yang akan timbul contohnya syarikat dapat menjejaki rekod pembelian para pelanggan mereka jika terdapat kesulitan pada masa hadapan.
Selain itu, penggunaan 5G yang telah menggantikan 4G kini luas penggunaannya telah mengubah dunia. Hal ini kerana 5G akan mengakibatkan kelajuan internet menjadi lebih pantas.Ini juga membuatkan syarikat-syarikat besar seperti Huawei dan Apple bersaing dengan sihat untuk menjadi syarikat pertama yang dapat menggunakan 5G secara sempurna. Kesannya para pengguna dapat menikmati 5G yang merupakan perkara nombor satu buat masa kini. Para pengguna juga mempunyai pilihan yang tersendiri dalam menentukan citarasa masing-masing. Hal ini seterusnya akan menyebabkan kepelbagaian dan seterusnya dapat kita lihat betapa majunya teknologi pada 10 tahun akan datang. Sebagai contoh, salah satu syarikat terbesar di dunia iaitu Apple telah membuang 3.5mm lubang audio pada Iphone 7, kini kebanyakan pengeluar telah mengeluarkan set pendengaran tanpa wayar dan telah mengubah cara manusia untuk mendengar lagu. Hal ini secara langsung telah memudahkan manusia untuk mendengar lagu tanpa perlu membawa wayar-wayar panjang.Hal ini secara langsung akan memberi pengalaman yang paling bermakna kepada pendengar. Hal ini juga telah memberi gambaran sedikit sebanyak teknologi yang akan digunakan pada masa akan datang. Di samping itu, gadget telah memberikan hiburan di saat kita mengalami stress ataupun setelah seharian penat bekerja. Sebagai contoh, dengan adanya platform seperti Youtube dan Netflix telah membolehkan kita menonton video di mana-mana sahaja . Video di Youtube juga memberi ilmu pengetahuan yang banyak. Jika dahulu kita mahu menonton filem ,kita memerlukan cakera padat , namun sekarang kita hanya memerlukan rangkaian internet yang cukup kuat supaya kita dapat memuat turun video sahaja atau dengan cara melanggan. Ini dapat menjimatkan kos untuk membuat sesuatu cakera padat. Oleh itu, bak kata pepatah sambil menyelam minum air. Jadi setiap pengguna perlulah menggunakan teknologi yang sedia ada dengan berhemah tinggi agar tidak disalahguna oleh pihak yang tidak bertanggungjawab.
Penggunaan IT juga penting dalam sistem pembankan . Dengan semakin hari ,semakin ramai pengodam yang cuba untuk mengodam ke dalam sistem bank untuk mencuri duit dan data pelanggan. Jadi kemajuan teknologi perlu dimajukan supaya data-data bank tidak bocor. Sebagai contoh, aplikasi seperti CIMB Click yang berfungsi untuk menjalankan urusan seperti urusan pemindahan wang telah dinaik tarafkan dengan menghantar mesej kepada pengguna untuk memberi tahu sekiranya terdapat transaksi. Hal ini sangat penting supaya pengguna dapat melaporkan kepada pihak bank dengan segera sekiranya terdapat sebarang masalah.
Dari segi bidang pertanian pula, banyak manfaat dapat digunakan . inovatif-inovatif yang canggih dapat membolehkan para petani dan pengusaha kebun untuk mengumpul data seperti suhu persekitaran, tekanan air , kandungan bahan kimia dan sebagainya. Selain itu , para pengusaha dapat memerhati dan meninjau keadaan kebun dengan telefon pintar mereka tanpa perlu melawat ke kebun. Selain itu, kemungkinan besar orang-orang juga dapat digantikan dengan robot yang lebih canggih supaya dapat menjaga kebun daripada dikacau oleh binatang liar.
Kesimpulannya, perubahan teknologi dari zaman ke zaman telah membawa manfaat kepada manusia di seluruh dunia. Manusia kini mempunyai hidup yang lebih senang hasil ciptaan orang-orang terdahulu. Namun begitu, kita tidak boleh berhenti begitu sahaja. Kita perlu sentiasa mempunyai idea-idea yang menarik dan kreatif supaya kehidupan akan menjadi lebih maju. Revolusi perindustrian telah mengajar kita bahawa manusia sentiasa mempunyai idea untuk menjadi lebih baik. Teknologi maklumat telah banyak mengubah kehidupan seharian manusia. Ia telah menjadi sebahagian dan tidak boleh dipisahkan Oleh itu, kita perlulah mengunakan sebaik mungkin dan tidak disalah gunakan. Pelbagai pihak perlu berganding bahu untuk mengawal penggunaan internet yang semakin meluas dalam kalangan rakyat agar tidak diseleweng oleh pihak yang tidak bertanggungjawab. Pelbagai inisiatif yang boleh dilakukan seperti melancarkan kempen kesedaran kepada orang ramai untuk menyedarkan orang ramai betapa pentingnya teknologi-teknologi sebegini. Saya yakin dan percaya bahawa jika kita bekerjasama , nescaya kita dapat menggunakan teknologi ini dengan rasa bertanggungjawab. 

